Монгол Улсын Их Хурлын  зургаа дахь удаагийн анхдугаар чуулганы Төрийн байгуулалтын байнгын хорооны 2012 оны 08 дугаар сарын 01-ний өдөр /Лхагва гариг/-ийн хуралдаан 10 цаг 32  минутад Төрийн ордны “А” танхимд эхлэв.

Улсын Их Хурлын гишүүн Л.Цог  хуралдааныг даргалав.
Хуралдаанд ирвэл зохих 18 гишүүнээс 17 гишүүн ирж, 94.4 хувийн ирцтэй байв. Үүнд:
Тасалсан: Ш.Түвдэндорж
Байнгын хорооны даргад нэр дэвшүүлэх тухай. 

Хуралдаанд Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нар байлцав.  

Төрийн байгуулалтын байнгын хорооны даргад Улсын Их Хурлын гишүүн А.Бакейгийн нэрийг дэвшүүлж байгаа тухай Ардчилсан намын бүлгийн ахлагч Д.Эрдэнэбат танилцуулав.

Нэр дэвшигчтэй холбогдуулан Улсын Их Хурлын гишүүдээс асуулт болон санал гараагүй.

 Л.Цог: -Төрийн байгуулалтын байнгын хорооны даргаар Улсын Их Хурлын гишүүн А.Бакейг нэр дэвшүүлэх саналыг дэмжиж байгаа гишүүд гараа өргөнө үү.

 
Зөвшөөрсөн             17
Татгалзсан               0
Бүгд                          17
Гишүүдийн олонхийн саналаар дэмжигдлээ.

 
Байнгын хорооноос гарах санал, дүгнэлтийг Улсын Их Хурлын гишүүн Л.Цог Улсын Их Хурлын чуулганы нэгдсэн хуралдаанд танилцуулахаар тогтов.

 
Хуралдаан 10 цаг 38  минутад өндөрлөв.

Тэмдэглэлтэй танилцсан:


ХУРАЛДААН ДАРГАЛАГЧ, УЛСЫН ИХ ХУРЛЫН ГИШҮҮН 



Л.ЦОГ 

 
Тэмдэглэл хөтөлсөн:


ХУРАЛДААНЫ ТЭМДЭГЛЭЛ ХӨТЛӨГЧ





Б.БАТГЭРЭЛ
УЛСЫН ИХ ХУРЛЫН ЗУРГАА ДАХЬ УДААГИЙН СОНГУУЛИЙН 
АНХДУГААР ЧУУЛГАНЫ ТӨРИЙН  БАЙГУУЛАЛТЫН БАЙНГЫН
ХОРООНЫ 2012 ОНЫ 08 ДУГААР САРЫН 01-НИЙ ӨДИЙН
ХУРАЛДААНЫ ДЭЛГЭРЭНГҮЙ  ТЭМДЭГЛЭЛ
Л.Цог: -Энэ өдрийн амгаланг айлтгая. 2012 оны Улсын Их Хурлын сонгуулиар байгуулагдсан Улсын Их Хурлын Төрийн байгуулалтын байнгын хорооны гишүүдийн ирц бүрдсэн тул энэ өдрийн хуралдааныг нээснийг мэдэгдье. /түрүүн би муу цохисон гэсэн, одоо сайн цохиж байгаа нь энэ шүү, дуулдахаар/
Төрийн байгуулалтын байнгын хорооны хуралдаанаар хэлэлцэх асуудлыг танилцуулъя. 

Байнгын хорооны даргад нэр дэвшүүлэх тухай асуудал байна. 

Хэлэлцэх асуудлын талаар өөр санал байна уу?

-Алга байна. Энэ асуудлаа цэглэлээ.

Дэгийн тухай хуулийн 15-ын 1-д Байнгын хороо бүрэлдэхүүнд нь орсон гишүүдийн дотроос олонхийн саналаар Байнгын хорооны даргад нэр дэвшүүлнэ гэж заасан байгаа. Ингээд хэлэлцэж байгаа асуудлаар Улсын Их Хурал дахь намын бүлгийн саналыг сонсох асуудал байна. Ингээд сонсъё.

Д.Эрдэнэбат: -Төрийн байгуулалтын байнгын хорооны анхдугаар хуралдаан хуралдаж байгаатай холбогдуулан Ардчилсан намын бүлгээс Төрийн байгуулалтын байнгын хорооны даргаар Улсын Их Хурлын гишүүн А.Бакейгийн нэрийг дэвшүүлж байна.
Л.Цог: -А.Бакей гишүүний нэрийг дэвшүүллээ. 
Одоо дэгийн дагуу нэр дэвшиж байгаа хүнээс санал асууна. Танилцуулсан хүнээс асуух ийм журамтай юм байна. Дараа нь нэр дэвшиж байгаа хүнээс асууна гэсэн ийм дэгтэй байна. Ингээд асуух хүмүүс нэрсээ өгье. Нэрээ хэлээд л асуух юмуу?
-Асуулт байхгүй бол тасаллаа. 
Одоо нэр дэвшигчтэй холбогдолтой санал хэлэх хүмүүс.

Санал хэлэх хүн байхгүй юу?

-Тэгвэл амархан л явах юм шиг байна. Тасаллаа.

Одоо санал хураалтандаа оръё. Санал хураах карт дээр надаас эхлээд будилсан. Тэрийг засах ёстой гэж бодож байгаа. Саналыг ил явуулах горимын санал оруулж байна. Тэрийгээ мэдэж байгаа, тийм ээ. 
Байнгын хорооны гишүүд нь хэд байгаа юм бэ? Гараа өргөчихгүй юу?

18-аас 17 гэсэн ирцтэй байгаа юм байна. Хангалттай ирцтэй байна.

Санал хураалтаа илээр явуулъя гэсэн саналтай байна.

А.Бакей гишүүнийг Их Хурлын Төрийн байгуулалтын байнгын хорооны даргад нэр дэвшүүлэхийг дэмжиж байгаа хүмүүс саналаа өгье.

Зөвшөөрсөн

17

Татгалзсан

1

Бүгд


18

Гишүүдийн олонхийн саналаар санал дэмжигдлээ.

Д.Эрдэнбат: -Ш.Түвдэндорж ирээгүй учраас 18-аас 17.
Л.Цог: -Хуралдаанд ирэх ёстой хүн 18 байсан, ирсэн нь 17 учраас 17-оос 17. 100 хувь дэмжлээ. Баяр хүргэе. 
Илтгэгчээр өөр хүн байж болохгүй юу? Заавал намайг.

Илтгэгчээр намайг гэж ойлгож байгаа бол гараа өргөчихье. Протоколд орно. Сүүлдээ зүрх яагаад байгаа шүү. Цэц рүү явбал яана? 15 цагаас нэгдсэн хуралдаанд орно. 

Ингээд хуралдаан өндөрлөлөө. Та бүхэнд баярлалаа. Манай бүлэг үргэлжилнэ шүү дээ. Бүлгийн гишүүд үлдээд дараагийнхаа асуудал руу оролцоно. Манай ажлын алба зохион байгуулаарай.

Хуралдаан 10 цаг 38 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ





Б.БАТГЭРЭЛ
3

